
దుగ్గన, దగ్గుఁబల్లి [నాసికేతోపాఖ్యానము] (జ)





సీ. పాండ్య కేకయ చోళ బర్బర పాంచాల బంగాళ లాట నేపాళ గౌళ

గాంధార సౌవీర కాంభోజ కాశ్మీర హేహయాభీల బాహ్లిక విదేహ

మగధ మద్ర విదర్భ మాళవ కేరళా శ్మంతక కుంతల మత్స్యవత్స

కరహాట వరహాట కర్ణాట శకలాట కుకుర కోసల కాశ కురు కరూశ

తే. సుహ్న సౌరాష్ట్ర ఘూర్జర శూరసేన

చేది సింధు యుగంధర చేకితాన

యవన బహుధాన మలయాల కాంగ వంగ

తెంకణాంధ్ర కళింగాది దేశములకు. (జ) 180





దుగ్గన, దగ్గుఁబల్లి [శివకాంచీమాహాత్మ్యము] (ఆం)





సీ. క్షోణీనభంబులు సూత్రించిన ట్లింద్ర చాపంబు చాపమై సంఘటింప,

బ్రహ్మాండభాండంబు పగిలించు గర్జలు సింహనాధస్ఫూర్తిఁ జేయుచుండ,

సౌదామనీదామజాలము ల్దిక్కుల స్వప్రతాపానలజ్వాలలుగను,

నాహార్యహరణోద్యదశనిసంఘంబులు దివ్యాస్త్రవితతులై తేజరిల్ల,

గీ. నాశుశరవృష్టి శరవృష్టి నఖిలలోక

బాధకోద్గ్రీష్మభీష్మశుంభత్ప్రతాప

మార్చె నర్జునాయిత శిఖండ్యధికబద్ధ[?]

నాఖ్యవర్షర్తు నారాయణాఖ్యమూర్తి. (ఆం) 181



సీ. బంధూక మెఱమించె బరపయ్యె గేదంగి కడిమి పుష్పితమయ్యె గ్రంథి పూచె

నర్జునం బలరారె నరవిందములు కేరె భూస్థలి నేఱులు పుక్కిలించె

గండూపదము లుబ్బె గలరె హంసచయంబు నటియించె గప్పలు నమిలి చెలఁగెఁ

జాతకంబులు మించె సాగరం బెడయించె హరిగోపములతోడ నాడె లేళ్ళు

గీ. మత్తభృంగంబులకుఁ దేనె రిత్త యయ్యె

గండుకోయిల కూఁతలు గట్టుకొనియె

చూలుకొన స్వాతి చూటిఁ బొదువ[?]

విష్ణునకు నిద్రపోయెడు వేళ యయ్యె. (ఆం) 182

		 ఈ పేజీలో చివరి మార్పు 24 జూన్ 2020న 05:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

